COLOCACIÓN DO PRONOME PERSOAL ÁTONO
A posición natural do pronome é a posverbal. Modifícase esta posición en oracións negativas, subordinadas ou cambios estruturais...En calquera caso nunca o pronome inicia un enunciado.

O pronome antes do verbo: 

· Oracións desiderativas: Deus cho pague, Oxalá vos vaia ben.
· Interrogativas directas iniciadas por pronome  interrogativo e enunciados exclamativos: ¿Onde a atoparían?, ¡Como te enganas!., ¡Que lle deu!
· En enunciados negativos sexa cal sexa a forma da negación: Non, nin, nunca, xamais, ninguén, nada...: Nin o fixo, tampouco o fixo, nada lle dixo...
· En enunciados afirmativos co adverbio Si, sen facer pausa: Si o fixeches, si, dixéchelo.
Oracións iniciadas por certos adverbios:
· Con adverbios inclusivos e exclusivos: ata, incluso, mesmo, , tamén, só, : ata llo comentei, tamén o sei...
· Adverbios de dúbida: seica, disque, quizais, acaso, se cadra, talvez
· Adv. Temporais: sempre, xa, aínda, axiña = logo, 
· Adv cantidade: moito, pouco, menos, máis, demasiado, bastante,
· Adv de lugar presentadores: velaí che veñen, velaquí os tes, 
· A maioría dos adv., rematados en –mente: malamente o vin, rapidamente cho dixo
· Non modifican a coloc., do pronome : mañá, tarde, cedo, antes, despois, agora, logo=despois, (Ollo coas énfases, pausas ou non )
Oracións iniciadas por cuantificadores e identificadores:
· Con cuantificadores como todo, pouco, demasiado,  alguén, algo...
· Con identificadores: calquera, mesmo, propio...
· Non modifican a colocación do pronome: algún, outro, varios, moitos...
Oracións subordinadas:

· Nas oracións subordinadas o pronome colócase entre o nexo e o verbo: Non sabía que o trouxeras. Como llo dixo non vai vir. 
· Nas oracións causais introducidas por Pois, o pronome vai posposto: Pois lémbrome ben. Pois ben me lembro (cambia polo adverbio)
Colocación do pronome nas formas amodotemporais:

· O participio non leva pronomes.
· Co infinitivo e xerundio son posibles as dúas posicións: por che facer /por facerche, antes de separármonos/antes de nos separarmos, en lle facendo/en facéndolle.
Posición do pronome nas perífrases verbais:

· Na perífrase de participio o pronome soamente vai co verbo auxiliar seguindo as regras xerais: Téñoo visto así, non o teño visto
· As perífrases de infinitivo e xerundio admiten dúas posicións: vouno ver/vou velo, estao comendo/está coméndoo

· Nas perífrases con nexo intermedio : tense que contentar/ten que se contentar/ten que contentarse, haino que roer/hai que roelo/ hai que o roer.
· Nos complexos verbais  seguen a regra: Soubo dicilo/sóuboo dicir/non o soubo dicir/non soubo dicilo, 

